
MEMORIA-EXPLICATIVA DO CONVENIO DE COLABORACION ENTRE A VICEPRESIDENCIA
PRIMEIRA E CONSELLERIA DE PRESIDENCIA, XUSTIZA E TURISMO E O CONSELLO GALEGO
DE RELACIONS LABORAIS PARA A INCORPORACION DO CONSELLO GALEGO DE RELACIONS
LABORAIS AO SISTEMA AUTONOMICO DE PRESTACIONS HOMOLOGADAS DE
CONTRATACION CENTRALIZADA DA XUNTA DE GALICIA

O artigo 34 da Lei 1/1983, do 22 de febreiro, reguladora da Xunta e da sua Presidencia,
establece que o Conselleiro é a autoridade superior da Conselleria e como tal ostenta a

representacion do departamento que preside.

No exercicio das suas competencias, o Vicepresidente primeiro e Conselleiro de Presidencia,
Xustiza e Turismo ten previsto formalizar un convenio de colaboracion co Consello Galego de
Relaciéns Laborais para a incorporacion ao sistema autondmico de prestaciéons homologadas de

contratacion centralizada da Xunta de Galicia.

O artigo 20.2 da Lei 14/2013, do 26 de decembro, de racionalizacién do sector publico
autondémico, sinala que o Consello da Xunta creara unha comision interdepartamental que
determinara, no ambito da Administracion Xeral da Comunidade Auténoma e do seu sector
publico, as subministraciéns, obras, servizos e calquera outra prestacion que, polo seu caracter
comun, se poidan contratar de forma xeral e con caracteristicas esencialmente homoxéneas para
os diferentes 6rganos e organismos. A antedita comision foi creada por acordo do Consello da
Xunta celebrado o 20 de febreiro de 2014.

O Consello da Xunta celebrado o 18 de setembro de 2014 acordou a aprobacion do catalogo de
medios e prestacidns que seran susceptibles de contratacion centralizada. O anexo Il do citado
acordo establece como departamento encargado da contratacion a Vicepresidencia e Conselleria
de Presidencia, Administraciéns Publicas e Xustiza (actualmente Vicepresidencia primeira e
Conselleria de Presidencia, Xustiza e Turismo, en virtude do Decreto 130/2020, do 17 de
setembro, polo que se fixa a estrutura organica das vicepresidencias e das consellerias da Xunta

de Galicia) para algunha das prestacions incluidas no mesmo.

O artigo 20.5 da Lei 14/2013, do 26 de decembro, establece que as entidades locais,
universidades e os restantes entes, organismos e entidades do sector publico poderan adherirse
ao sistema autondmico de prestacions homologadas de contratacion centralizada mediante os

oportunos convenios de colaboracién.

No mesmo senso, o artigo 228.3 da Lei 9/2017, do 8 de novembro, de Contratos do Sector
Publico, pola que se traspofien ao ordenamento xuridico espafiol as Directivas do Parlamento
Europeo e do Consello 2014/23/UE e 2014/24/UE, do 26 de febreiro de 2014, contempla a
posibilidade de que as entidades do sector publico se adhiran aos sistemas de contratacion
centralizada establecidos polas Comunidades Auténomas mediante a formalizacion do

correspondente acordo.

O Consello Galego de Relacions Laborais, creado pola Lei 5/2008, do 23 de maio, pola que se
regula o Consello Galego de Relacions Laborais, e regulado na actualidade pola Resolucion do
23 de outubro de 2008 pola que se dispon a publicacion do regulamento interno de organizacion
e funcionamento do Consello Galego de Relacions Laborais, € o ente de didlogo institucional
entre sindicatos e asociaciéns empresariais e o6rgano consultivo e asesor da comunidade
auténoma nas materias relativas a sua politica laboral, conta con personalidade xuridica e

patrimonio de seu e actua con plena autonomia funcional para o cumprimento dos seus fins.

Tendo en conta as vantaxes asociadas a incorporacion a un sistema de contratacion centralizada
(obtencién de economias de escala e reducion de custes administrativos, fundamentalmente), o
Consello Galego de Relacions Laborais solicita a sua adhesién ao sistema de contratacion
centralizada da Xunta de Galicia segundo o disposto neste convenio, que ten polo tanto como
obxecto establecer as bases e condiciéns mediante as que o Consello Galego de Relacions

Laborais se incorporara ao mencionado sistema de contratacién centralizada.

A adhesion concreta do Consello Galego de Relacidons Laborais aos distintos contratos licitados
polo sistema de contratacion centralizada da Xunta de Galicia producirase mediante a remision
polo Consello da solicitude especifica contida no Anexo I, na que se identificara o contrato

obxecto da adhesion.

Este convenio de adhesién tera unha vixencia de catro anos, sen prexuizo da posibilidade de

prorrogalo polo tempo que as partes estimen conveniente.

Polo exposto, considérase xustificada a utilizacion do instrumento do convenio para articular as
actuacions de referencia, quedando dito convenio fora do ambito de aplicacién do Lei 9/2017, do
8 de novembro, de contratos do sector publico, con independencia que, ao abeiro do previsto no
artigo 4 da devandita norma, lle sexan de aplicacion os principios desta lei para resolver as

dubidas e lagoas que se poidan presentar.

Santiago de Compostela, na data de sinatura dixital.
A secretaria xeral técnica

Beatriz Cuifia Barja

